
Ներ կայ ըն կե րու թեան մէջ օր օ րի կը 
խո րա նայ վի հը ծնող նե րուն եւ զա -

ւակ նե րուն մի ջեւ: Այ սօ րուան ե սա պաշ -
տու թեան զոհ գա ցած կամ ինք նա բե րա -
բար այդ պաշ տա մուին յանձ նուած զա -
ւակ նե րը ա մէն ինչ կ՚ը նեն, որ պէս զի ան -
կա խա նան ի րենց ծնող նե րէն, պար տա -
ւո րու թիւն չու նե նան ա նոնց նկատ -
մամբ: Եր բեմն ալ, երբ ո մանց խիղ ճը կը 
շար ժի, ի րենց ծնող նե րը հի ւանդ ըլ լան 
կամ ա ռողջ, կը տա նին եւ ծե րա նո ցին 
կը յանձ նեն, այդ պի սով ի րենց խիղ ճին 
դի մաց «ար դար» ըլ լա լու հա մար: 

Ա ռի թով մը ե թէ այ ցե լէք ո րե ւէ մէկ 
ծե րա նոց եւ այդ այ ցե լու թիւ նը դուռ 
բա նայ ձե զի յա ճա խա կի այ ցե լու թիւն -
ներ կա տա րե լու, ա պա այն պի սի պատ -
մու թիւն ներ պի տի լսէք, ա պե րախ տու -
թեան եւ անզ գա մու թեան այն պի սի օ րի -
նակ նե րու պի տի հան դի պիք, որ մարդ -
կա յին միտ քը շատ յա ճախ չի՛ կրնար 
ըն կա լել ու հասկ նալ: 

Ներ կա յիս զա ւակ նե րը պատ րաստ են 
հա զար եւ մէկ պատ ճա ռա բա նու թիւն -
ներ յա ռաջ բե րե լու, ի րենք զի րենք ա -
զատ սե պե լու հա մար ի -
րենց ծնող նե րը խնա մե լու 
որ դիա կան պար տա ւո -
րու թե նէն: Ա նոնց գլխա -
ւոր պատ ճա ռա բա նու -
թիւն նե րէն մէ կը այն է, որ 
ո՛չ մէկ բան կը հաւ նին, 
ա մէն ին չի հա մար կը 
բար կա նան, միշտ կը պա -
հան ջեն, եւ այլն: Ճի՛շդ են 
ը սուած նե րը, քա նի որ 
մարդ ինչ քան մեծ նայ, 
այդ քան դժուա րա հաճ կը 
դառ նայ ու պա հանջ կոտ, 
ինչ պէս մա նու կը: Այդ 
զա ւակ նե րը կը մոռ նան, 
սա կայն, որ ի րենց փոքր 
ե ղած ժա մա նակ, ի րենց 
նոյն այդ ծնող նե րը համ -
բե րու թեամբ եւ ա մե նէն 
էա կա նը մեծ սի րով համ -
բե րած են ի րենց բո լոր 
քմա հա ճոյք նե րուն, պա -
հանջ նե րուն, եւ այլն: Եւ 
հի մա ձե ւով մը կեան քին 
պար տադ րած բնա կան օ -
րէն քին հա մա ձայն, ի րենց 
կարգն է խնա մե լու եւ 
գուր գու րա լու ի րենց ծը-
նող նե րուն: 

Պօ ղոս Ադ րիա նա պոլ սե -

ցի պատ րիար քը կը գրէ. «Բար կու թիւ նը 
յա ճախ ծե րե րուն ու հի ւանդ նե րուն մօտ 
կը նշմա րուի, ո րոնք յա ճախ ըն տա նի քի 
ան դամ նե րուն կա տա րած ծա ռա յու -
թիւն նե րէն կը տրտնջան։ Սա կայն, Աս -
տուծ մէ նուազ վարձք չեն ստա նար ա -
նոնք՝ ո րոնք համ բե րու թեամբ կը խնա -
մեն ծերն ու հի ւան դը, ո րով հե տեւ խնա -
մուող նե րը մա նուկ ներ կը հա մա րուին, 
ո րոնք տկա րա միտ են եւ ի վի ճա կի չեն 
ճանչ նա լու մար դուն կա տա րած ե րախ -
տիք նե րը ու գո հա նա լու ա նոնց մով»: 

Ծնող նե րուն խնա մե լը թէեւ իւ րա -
քան չիւր զա ւա կի պար տա ւո րու թիւնն է 
եւ ա ռանց վար ձատ րու թիւն ըն կա լե լու 
պի տի ըլ լայ, սա կայն, խոր քին մէջ ծնող -
նե րուն խնա մե լը մե՜ծ օրհ նու թեան դուռ 
է իւ րա քան չիւր զա ւա կի հա մար, օրհ -
նու թիւն, որ մար դուն կեան քը կը զար -
դա րէ ու կը պայ ծա ռա կեր պէ:  

Մեր ե սա պաշ տու թեան պատ ճա ռով 
մենք մեզ չզրկենք այդ օրհ նու թե նէն եւ 
ան կէ բխած բիւր բիւ րա ւոր բա րիք նե -
րէն: 

(Վա ղար շա պատ)

Սփիւռքը 21-րդ դարուն կերպարանափոխուած է, սակայն կառոյցները չեն յարմարած այդ փոփոխութեան 

ԱՌԱՍՊԵԼԱԿԱՆ ԵՒ ԱՆՔՆՆԵԼԻ 
Տեսլականի տէր, ուժեղ ղեկավարութեան պակասը կը համարուի համայնքներու կենսունակութեան գլխաւոր խոչընդոտը

Վեր ջին տա րի նե րուն, սփիւռ -
քի կա ռոյց նե րու եւ ղե կա վա -

րու թեան հար ցը դար ձած է ա -
ճող եւ մտա հո գիչ ե րե ւոյթ մը։ 
Ա պա գան մշու շոտ է, իսկ ներ կայ 
վի ճա կը՝ յու սա խա բեց նող։ (…)  

Ժա մա նակն է կար կի նը ա ւե լի 
լայն բա նա լու եւ ար մա տա կան 
հար ցե րու մա սին խօ սե լու։ Բա -
ցա ռու թիւն նե րը յար գե լով, այ -
սօր սփիւռ քի դա սա կան կազ մա -
կեր պու թիւն նե րը կը նմա նին լըք-
ւած շէն քե րու, ուր ան ցեա լի 
փառ քը տա կա ւին յայտ նա պէս 
տե սա նե լի է, տէ րե րը դեռ տեղ 
մը գո յու թիւն ու նին, բայց շատ 
քիչ բնա կիչ ներ մնա ցած են: Ղե -
կա վար նե րը տեղ մը տա կա ւին 
ներ կայ են, բայց, ան դամ նե րը՝ 
յատ կա պէս ե րի տա սարդ նե րը, 
կա՛մ բա ցա կայ են, կա՛մ ալ 
ներգ րա ւուած չեն: Ներ կան ապ -
րե լու եւ ա պա գայ կեր տե լու ու -
ժը զգա լիօ րէն թուլ ցած է: Ցե -
ղաս պա նու թե նէն ետք, այս կազ -
մա կեր պու թիւն նե րը կա ռու ց-
ւած էին ժա մա նա կի պա հանջ նե -
րուն հա մա պա տաս խան, երբ ըս-
փիւռ քը նոր կը ձե ւա ւո րուէր, 
երբ գաղ թա կան հա յու թիւ նը 

կեն սա կան անհ րա ժեշ տու թիւն 
ու նէր հա մախմ բուե լու, կեանք 
վե րա կեր տե լու եւ ինք նու թիւն 
պահ պա նե լու, կազ մա կեր պուե -
լու։ Սա կայն, ժա մա նակ նե րը փոխ-
ւած են, իսկ կա ռոյց նե րը՝ ոչ։  

Եր բեմ նի աշ խոյժ ու կեն սու -
նակ այս կա ռոյց նե րը խոր քա յին 
վե րա նո րո գում եւ նոր շունչ կը 
պա հան ջեն, սա կայն, կը թուի, թէ 
ա նոնց ղե կա վար նե րը ո՛չ յստակ 
նպա տակ ներ ու նին, ո՛չ ալ բա -
ւա րար մի ջոց ներ։ Փո խա րէ նը, 
գի տակ ցա բար կամ ան գի տակ -
ցա բար, ա նոնք ի րենց կազ մա -
կեր պու թիւն նե րը վե րա ծած են 
թան գա րան նե րու, ուր ի րենց ու 
ան ցորդ նե րուն հա մար կը պահ -
պա նեն ան ցեա լի վաս տա կի փայլ -
քը՝ ա ռանց ա պա գա յի տե սիլ քի, 
յոյ սի կամ լուրջ ծրա գիր նե րու։ 

Ղե կա վա րու թեան խնդի րը 
միայն տե սա կան հարց չէ։ Վեր -
ջին տա րի նե րուն, սփիւռ քի մէջ 
կա տա րուած հար ցա խոյ զե րը եւս 
պատ կե րա ցու ցած են այս հար ցը։ 
Սփիւռ քա հայ հա մայնք նե րու մէջ 
կա տա րուած ու սում նա սի րու -
թիւն նե րը զգա լի մտա հո գու -
թիւն ներ կը բա ցա յայ տեն ղե կա -
վա րու թեան մա սին։ Տես լա կան 
ու նե ցող եւ ու ժեղ ղե կա վա րու -

թեան պա կա սը կը նկա տուի հա -
մայն քա յին կեան քի ա ռաջ նա -
հերթ խնդիր նե րէն մէ կը (1)։ Հա -
մայն քա յին ղե կա վար նե րու եւ 
հա մայն քի ան դամ նե րու մի ջեւ 
կա պը խզուած է, իսկ ան դուն դը՝ 
օ րըս տօ րէ կը խո րա նայ։ 

Ի րա կա նու թիւ նը այն է, որ ըս-
փիւռ քը 21-րդ դա րուն կտրուկ 
կեր պա րա նա փո խուած է, սա -
կայն, մեր կա ռոյց նե րը չեն յար -
մա րած այս փո փո խու թիւն նե -
րուն։ Այ սօր սփիւռ քը չու նի իր 
պա հանջ նե րուն հա մա ձայն ղե -
կա վար ներ, ո րոնք կրնան իս կա -
պէս ա ռաջ նոր դել եւ վե րա կազ -
մա կեր պել զայն։ Ե թէ նման ղե -
կա վար ներ գո յու թիւն ու նե նա -
յին, այ սօր այս խնդիր նե րուն 
մա սին ա նընդ հատ պի տի չխօ -
սէինք։ Ղե կա վա րու թիւ նը պէտք 
չէ սահ մա նա փա կուի միայն գո -
յու թիւն ու նե ցող ի րա վի ճա կը 
կա ռա վա րե լով, այլ պէտք է գծէ 
ու կեր տէ ա պա գան, ցա նէ ու 
սեր մա նէ հուն տե րը եւ մշա կէ 
հիմ քե րը, այ լա պէս ան պար զա -
պէս կը վե րա ծուի վար չա կան 
պաշ տօ նի՝ ա ռանց ո րե ւէ խոր քա -
յին ազ դե ցու թեան։ 

Ղե կա վա րու թեան ա մե նէն էա -
կան պար տա կա նու թիւն նե րէն 

մէ կը տուեալ կա ռոյ ցի մշտա կան 
թար մա ցու մին եւ կեն սու նա կու -
թեան ա պա հո վումն է։ Այս հար -
ցե րը ղե կա վար նե րը նախ ի րենք 
ի րենց պէտք է ուղ ղեն եւ ան կեղ -
ծու թեամբ հա յե լիին նա յին: Ո՞րն 
է իմ կա ռոյ ցիս կամ կազ մա կեր -
պու թեանս ա ռա քե լու թիւ նը ԱՅ -
ՍՕՐ։ Ի՞նչ նպա տակ ներ պէտք է 
ի րա կա նաց նեմ, ի՞նչ ձե ւե րով եւ 
ի՞նչ մի ջոց նե րով։ Ի՞նչ դե րա կա -
տա րու թիւն ու նի ե րի տա սար -
դու թիւ նը եւ ի՞նչ հնա րա ւո րու -
թիւն ներ կը տրուին ա նոր։ Քա -
նի՞ կին ան դամ ներ ու նին մեր ո -
րո շում ներ կա յաց նող բարձ րա -
գոյն ղե կա վար մար մին նե րը։ Քա -
նի՞ 25-35 տա րե կան ե րի տա սարդ 
մաս կը կազ մէ ղե կա վա րու թեան։ 

Այս եւ այլ հիմ նա կան հար ցե -
րը լոկ ձե ւա կան ու սում նա սի -
րու թեան հա մար չեն, այլ գո յու -
թե նա կան խնդիր ներ են, ո րոնք 
ե թէ չգտնեն ի րենց լու ծու մը՝ 
կա ռոյց նե րը դա տա պար տուած 
են աս տի ճա նա կան փլու զու մի։ 

Ա ռանց ան կեղծ ներ հա յե ցո -
ղու թեան, ինք նասր բագ րու մի եւ 
ներ քին «յե ղա փո խու թեան»՝ ան-
հը նար է «հե տե ւորդ նե րու» կամ 
«շար քա յին նե րու» ուղ ղու թիւն 
եւ յոյս տալ ու ա ւե լի էա կա նը՝ նա -
խընտ րե լի ա պա գա յի մը ճա նա -
պա րա հա գար տէ սը ու րուագ ծել: 

ՍՓԻՒՌ ՔԻ ՄԻԱՍ ՆԱ ԿԱ ՆՈՒ ԹԵԱՆ 

ԿՈ ՉԵՐ ԿԱՄ ԿԵ ՆԱՑ ՆԵՐ 

Ա մե նէն մտա հո գիչ ե րե ւոյթ նե -
րէն մէկն այն է, որ երբ խօս քը 
«հա մաս փիւռ քա յին», «միաս նա -
կան» կամ «միա ցեալ» նա խա -
ձեռ նու թիւն նե րու մա սին է, ա -
նոնք յա ճախ կը մնան ան հաս ցէ 
եւ դա տարկ կար գա խօս ներ։ Ո՞ -
րոնք են այդ յայ տա րա րու թիւն -
նե րուն հաս ցէա տէ րե րը. ո՞ր կրօ -
նա կան հաս տա տու թիւ նը, ո՞ր 
կու սակ ցու թիւ նը, ո՞ր կազ մա -
կեր պու թիւ նը կամ կա ռոյ ցը: Շատ 
մը ղե կա վար ներ, ո րոնք նման 
կո չեր կ՚ուղ ղեն, ի րա կա նու թեան 
մէջ կը ձգտին հա մայն քա յին 
կազ մա կեր պու թիւն նե րը հա մա-
խըմ բե լու ի րենց ծրա գիր նե րուն 

 
ՀՐԱՉ ՉԻԼԻՆԿԻՐԵԱՆ

Սփիւռքի ապագային վերաբերեալ կանխատեսումները պայմանաւորուած են նաեւ 
Հայաստանի հետ համագործակցութեան մակարդակով։ Այս օրակարգը քննարկուած էր 

նաեւ Համաշխարհային հայկական Բ. գագաթաժողովի օրերուն, 2024 թուականի 
սեպտեմբերին, Երեւանի մէջ։

ԽՆԱ ՄԵԼ ԾԵ ՐԵՐՆ ՈՒ 
ՀԻ ՒԱՆԴ ՆԵ ՐԸ

ՎԱ ՐԱՆԴ ՔՈՐԹ ՄՈ ՍԵԱՆ

  
ՄԵԾ ՊԱՀՔ

lշար. Դ.  էջ

ՎԵ ՐԱ ԲԵՐ ՄՈՒՆՔ 

Տպա ւո րու թիւ նը շատ բան կը պայ մա նա ւո րէ. ու րա խու թիւն, հիա ցում, տխրու թիւն, ընդվ զում… 

Տպա ւո րու թիւ նը մար դու ե րե ւա կա յու թեան ծալ քե րուն մէջ կրնայ նոր թռիչք նե րու ծնունդ տալ, 

կրնայ նոր ստեղ ծա գոր ծու թիւն նե րու դուռ բա նալ։ Տպա ւո րու թիւ նը կրնայ նո րո վի ըն կա լում ներ 

ա պա հո վել, կեն ցա ղի նա խընտ րու թիւն ներ սահ մա նել։ Ու տա կա ւին տպա ւո րու թիւ նը կրնայ հրահ -

րել զգա ցում նե րու հո սանք ներ կամ մտքե րու տա րափ… 

Այս բո լո րը կը վե րա բե րին մար դու ու նե ցած տպա ւո րու թեան իր իսկ վրայ գոր ծած ազ դե ցու թեան։ 

Ան դին կան նաեւ տպա ւո րու թիւն նե րու՝ սե փա կան ան ձէն դուրս ներ գոր ծու թիւն նե րը։ Յա մե նայն -

դէպս, ժո ղովր դա կան ի մաս տու թեան բա նա ձե ւում նե րը յա ճախ կ՚ըլ լան դի պուկ. 

«Ինք զին քիդ ար ժէ քը մի չա փեր՝ քու նկատ մամբ ցու ցա բե րուած վե րա բեր մուն քով»։  

«ՀԱՅԱՍՏԱՆ ԿԸ ԿՐԷ ՀԱԶԱՐԱՄԵԱՅ 
ԱՐԵՒԵԼԵԱՆ ԵՒ ՔՐԻՍՏՈՆԷԱԿԱՆ 

ՄՇԱԿՈՅԹԻ ԿՆԻՔԸ» 
Գեր մա նիոյ նա խա գահ Ֆրանք-Վալ թէր Շթայն մա -

յէր յայ տա րա րեց, որ Հա յաս տան կը կրէ հա զա րա մեայ 
ա րե ւե լեան եւ քրիս տո նէա կան մշա կոյ թի մը կնի քը։ 

Ֆրանք-Վալ թէր Շթայն մա յէր վեր ջին օ րե րուն բազ -
մա կող մա նի շփում ներ ու նե ցաւ Հա յաս տա նի մէջ, ուր 
հիւ րըն կա լո ւե ցաւ ա մե նա բարձր մա կար դա կի վրայ։ 
Պաշ տօ նա կան այ ցե լու թեան ծի րէն ներս Ե րե ւա նի ղե -

lշար. Դ.  էջ

ԱՐԵՒԱԳԱԼԻ ԺԱՄԵՐԳՈՒԹԻՒՆ 

ՊԷՇԻԿԹԱՇԻ 
Ս. ԱՍՏՈՒԱԾԱԾԻՆ ԵԿԵՂԵՑՒՈՅ ՄԷՋ 

4 ԱՊՐԻԼ 2025 ՈՒՐԲԱԹ 
ՊԻՏԻ ՀԱՆԴԻՍԱՊԵՏԷ ԵՒ ՔԱՐՈԶԷ 

ՀՈԳՇ. Տ. ՅԱՐՈՒԹԻՒՆ 
ՎՐԴ. ՏԱՄԱՏԵԱՆ 

Ժամերգութիւն 09.30 

Արեւագալ 10.30 

ԹԱՂԱՅԻՆ ԽՈՐՀՈՒՐԴ ՊԷՇԻԿԹԱՇԻ 
Ս. ԱՍՏՈՒԱԾԱԾԻՆ ԵԿԵՂԵՑՒՈՅ

ԱՇ ԽԱ ՏԱՆՔ ԵՒ ՎԱՐՁՔ 
lշար. Բ.  էջէն 

թէ՝ «Մար դիկ պի տի չկա րե նա յին միա սին ապ րիլ, ե թէ 
փո խա դարձ վստա հու թիւն չու նե նա յին…»։ Եւ այս կը 
նշա նա կէ, որ մար դիկ ի րա րու կա րօտ են եւ պա տին ի -
րա րու վստա հե լու, թէ մէ կը միւ սին պի տի օգ նէ ի պա -
հան ջել հար կին, պի տի զօ րաց նէ իր տկա րու թիւ նը եւ 
լիաց նէ թե րու թիւն նե րը։ 

Հա սա րա կա կան՝ ըն կե րա յին կեան քին մէջ ներ դաշ -
նա կու թիւ նը կ՚ա պա հո վուի հա մա գոր ծակ ցու թեամբ, 
ի րե րօգ նու թեամբ։ Աշ խա տան քի մաս նակ ցու թիւ նը 
ներ դաշ նա կու թեան հա մար անհ րա ժեշտ է, ո րուն մի -
ջո ցով կը հայ թայ թուի ըն կե րա յին խա ղա ղու թիւ նը։ 
Մարդ կա յին ան հա տա կան եւ հա ւա քա կան կեան քի 
բա րե կար գու թիւ նը կա րե լի է ա պա հո վել ըն կե րա յին 
ներ դաշ նա կու թեամբ։ 

Հա մա գոր ծակ ցու թիւ նը են թա կա նե րուն ի րա ւուն քը 
կու տայ, եր բեմն նաեւ պար տա կա նու թիւ նը կ՚ըն ձե ռէ 
կի րար կե լու քննա դա տու թիւ նը եւ ար դար յան դի մա -
նու թիւ նը այն բա նին մէջ՝ որ ան ձե րուն ար ժա նա պա -
տուու թեան եւ հա սա րա կու թեան բա րի քին եւ օգ տին 
վնա սա բեր պի տի թուէր ի րենց։ Ուս տի, հարկ է ըն կե -
րու թեան բա րի քին հա մար ա ջակ ցիլ ար դա րու թեան, 
ա զա տու թեան, ան կեղ ծու թեան եւ մա նա ւանդ միաս -
նա կա նու թեան ո գիով։ Գոր ծակ ցու թեան կամ քը եւ սէ -
րը, նաեւ ծա ռա յու թիւ նը կը բխին ե րախ տա գի տու -
թեան պար տա կա նու թե նէն եւ սի րոյ պա տուէ րէն։ Հա -
սա րա կաց բա րի քին եւ օգ տին ի րա կա նա ցու մը բա րո -
յա պէս կը պա հան ջէ ի րա ւունք նե րու եւ ար դա րու թեան 
կի րար կու մը։ 

Գոր ծակ ցու թեան եւ միաս նա կա նու թեան հար ցին՝ 
մար դոց մի ջեւ հա ւա սա րու թիւ նը կը հիմ նուի ա նոնց 
անձ նա կան ար ժա նա պա տուու թեան եւ ան կէ բխող ի -
րա ւունք նե րուն վրայ։ Մարդ կա յին ան ձին յար գան քը 
ու րի շը կը նկա տէ իբ րեւ «իր երկ րորդ ե սը»։ Ա սի կա 
կ՚են թադ րէ յար գանք հիմ նա կան ի րա ւունք նե րուն 
հան դէպ՝ ո րոնք կը բխին մար դուն ներ հուն ար ժա նա -
պա տուու թե նէն։ 

Մար դոց վա յե լած հա ւա սար ար ժա նա պա տուու թիւ -
նը կը պա հան ջէ, որ ջա նան վե րա ծել ըն կե րա յին եւ 
տնտե սա կան չա փա զանց ան հա ւա սա րու թիւ նը… 

Ապ րիլ 1, 2025, Իս թան պուլ

ԱՌԱՍՊԵԼԱԿԱՆ ԵՒ 
lշար. Ա.  էջէն 

շուրջ՝ ա ռանց ի րա կան երկ խօ սու թեան, փո խա դարձ 
հաս կա ցու թեան կամ յար գան քի։ Այ սինքն, ա նոնք չեն 
ձգտիր հար ցե րուն շուրջ բաց քննար կում նե րու եւ հա -
մա խոհ լու ծում նե րու, այլ պար զա պէս կը փոր ձեն 
միւս նե րը բե րե լու ի րենց կող մը՝ ա ռանց եր կուս տեք 
գա ղա փա րա կան կամ մար տա վա րա կան զի ջում նե րու 
կամ յար մա րե ցում նե րու։ Շատ ան գամ, նման յայ տա -
րա րու թիւն ներ տկա րու թեան նշան են, այ սինքն՝ ո՛չ 
մտա ծուած եւ մշա կուած ծրա գիր կայ, ո՛չ ալ անհ րա -
ժեշտ մի ջոց նե րը: Իսկ այն կազ մա կեր պու թիւն նե րը, ո -
րոնք ար դէն ի րենց տնա յին աշ խա տան քը կա տա րած 
են եւ մի ջոց ներ ձեռք բե րած, աշ խա տան քը կը տա նին՝ 
ա ռանց սպա սե լու այլ կա ռոյց նե րու «միաս նու թեան» 
կամ «հա մա գոր ծակ ցու թեան:» 

Վեր ջերս, յօ դուա ծի մը մէջ (2), սրտցաւ եւ մտա հոգ 
կու սակ ցա կան մը կը մատ նան շէր իր կա ռոյ ցին հիմ -
նա կան հար ցը. 

«[Շար քա յին նե րու] ըմ բոս տու թիւ նը ա ռիթ մը 
պէտք է հան դի սա նար եւ հան դի սա նայ… որ վե -
րա նա յին եւ քննար կեն կու սակ ցու թեան ընդ հա -
նուր կա ռու ցուած քը՝ սկիզ բէն մին չեւ մեր օ րե րը։ 
Այս տեղ կա ռու ցուածք ը սե լով պէտք է հասկ նալ 
ա նոր պատ մու թիւ նը, կազ մա կեր պա կան կա ռոյ -
ցը, աշ խար հըն կա լու մը, քա ղա քա կան դե րա կա -
տա րու թիւ նը, ծրա գի րը, այլ խօս քով ա մէն ինչ որ 
կ՚ա ռըն չուի կազ մա կեր պու թեան հետ՝ որ պէս 
գա ղա փար ներ եւ կազ մա կեր պու թիւն»: 

Յօ դուա ծա գի րը ու րիշ կա րե ւոր կէտ մըն ալ կը մատ -
նան շէ, թէ ինչ պէս իր կու սակ ցու թիւ նը -եւ ես պի տի 
ա ւելց նէի սփիւռ քեան դա սա կան այլ կա ռոյց նե րը- ի -
րենց պատ մու թիւ նը եւ դե րա կա տա րու թիւ նը ա ռաս -
պե լա կա նա ցու ցած են եւ իբ րեւ այդ պի սին անքն նե լի 
են: Այս սրբա ցու մը, որ շեշ տուած է մաս նա ւո րա բար 
Մի ջին Ա րե ւել քի կազ մա կեր պու թիւն նե րու ան դամ նե -
րուն մէջ, ժա մա նա կի ըն թաց քին այ լա մեր ժու թեան հո -
գե վի ճակ ստեղ ծած է կա ռոյց նե րուն մէջ: 

Այս տեղ մեր քննար կու մին հա մար կա րե ւոր չէ ո՞ր 
կու սակ ցու թեան մա սին է խօս քը, ը սուա ծը սփիւռ -
քեան դա սա կան բո լոր կա ռոյց նե րուն կը վե րա բե րի: 
Սփիւռ քի ա պա գան պի տի ո րո շուի ո՛չ թէ լոկ ան ցեա -
լի ձեռք բե րում նե րով, այ լեւ ա պա գա յի հա մար ձակ եւ 
խո րա թա փանց տես լա կա նով։ Այժմ ժա մա նակն է ո՛չ 
թէ միայն խօ սե լու հա մաս փիւռ քեան միաս նա կա նու -
թեան մա սին, այ լեւ ի րա կան, գործ նա կան քայ լե րու 
դի մե լու՝ նոր տես լա կա նով, նոր մե թոտ նե րով եւ նոր 
ա  ռաջ նորդ նե րով։ 

Սփիւռ քի կազ մա կեր պու թիւն նե րը վե րա կեն դա նաց -
նե լու հա մար անհ րա ժեշտ է ինք նաքն նա դա տու թեան 
որ դեգ րու մը, ինչ պէս նաեւ աշ խա տե լա կեր պի ու ո ճի 
վե րա նա յում: Սփիւռ քեան կա ռոյց նե րը պէտք է յստա -
կեց նեն ի րենց ա ռա քե լու թիւնն ու նպա տակ նե րը՝ 
ստեղ ծե լով բաց երկ խօ սու թեան հար թակ ներ ղե կա -
վար նե րու եւ ան դամ նե րու մի ջեւ։ Ե րի տա սարդ նե րու 
ներգ րա ւու մը պէտք է դառ նայ ա ռաջ նա հեր թու թիւն՝ 
զի րենք ընդգր կե լով ո րո շում կա յաց նող մար մին նե րուն 
մէջ եւ օգ տա գոր ծե լով թուա յին ար հես տա գի տու թիւն -
ներ՝ զա նոնք հա սա նե լի դարձ նե լու նպա տա կով։ Կա -
նանց ներգ րա ւու մը եւ ղե կա վա րու թեան մէջ ա նոնց 
ընդգր կու մը, ցան ցա յին եւ ճկուն կա ռա վար ման մե -
թոտ նե րու որ դեգ րու մը, ինչ պէս նաեւ՝ հա մայն քա յին 
կազ մա կեր պու թիւն նե րու հա մար հա մա գոր ծակ ցա յին 
նոր ձե ւա չա փե րու փոր ձար կումն ու գոր ծադ րու թիւ -
նը կրնան նպաս տել ա ւե լի ժա մա նա կա կից եւ կեն սու -
նակ կա ռոյց նե րու ստեղ ծու մին։ Գա ղա փա րա խօ սու -
թիւ նը գործ նա կան ու կի րա ռե լի պէտք է ըլ լայ եւ ոչ 
միայն «դա ւա նանք»: Ան ցեա լի սխալ նե րու գի տակ ցու -
թիւ նը եւ քննա կան մօ տե ցում որ դեգ րե լը, դա սեր քա -
ղե լը եւ նոր մօ տե ցում ներ ներ մու ծե լը կրնան հնա րա -
ւո րու թիւն տալ կա ռոյց նե րուն ձեր բա զա տե լու անքըն-
նե լի ա ռաս պել նե րէ եւ ա կան ջա լուր ըլ լա լու 21-րդ դա -
րու պա հանջ նե րուն։ Վեր ջա պէս, նոր ղե կա վար նե րու 
պատ րաս տու թիւ նը, սփիւռ քի այլ կա ռոյց նե րու յա ջո -
ղած օ րի նակ նե րու որ դեգ րումն ու յար մա րե ցու մը 
կրնան ա պա գա յաս լաց, կեն սու նակ ու ար դիւ նա ւէտ 
ղե կա վա րու թիւն ձե ւա ւո րել: 

 

1. Հայ կա կան սփիւռ քի հար ցա խոյզ (2019, 2021, 
2022), տես՝ www.armeniandiasporasurvey.com 

2. «Նոր Յա ռաջ», 6 փետ րուար 2025, էջ 6: 

* Տքթ. Հրաչ Չի լին կի րեան (www.hratch.info) ըն կե -
րա բան, սփիւռ քա գէտ, հայ կա կան հաս տա տու թե նա -
կան նո րա րա րու թեան ծրագ րա յին հե ղի նակ եւ գոր -
ծա դիր։

Թուր քիոյ Հա յոց Պատ րիարք Ա մեն. Տ. 
Սա հակ Ս. Արք. Մա շա լեան շա բա թա -
վեր ջին Մեծ պա հոց Դա տա ւո րի կի րա -
կիի ա րա րո ղու թիւն նե րուն նա խա գա հեց 
Ֆէ րի գիւ ղի Ս. Վար դա նանց ե կե ղեց ւոյ 
մէջ, ուր տո ւաւ նաեւ օ րո ւան պատ գա -
մը։ Ս. Պա տա րա գը մա տոյց Տ. Կո րիւն 
Աւ. Քհնյ. Ֆէ նէր ճեան։ Եր գե ցո ղու թիւն -
նե րը կա տա րո ւե ցան Ս. Վար դա նա նաց 
դպրաց դաս-երգ չա խում բին կող մէ՝ ղե -
կա վա րու թեամբ Սի պիլ Ար սէ նեա նի եւ 
եր գե հո նա հա րու թեամբ Լիւ սի Գահ վէ -
ճիօղ լո ւի։ Յա ւարտ Ս. Պա տա րա գի կա -
տա րո ւե ցաւ հո գե հանգս տեան պաշ տօն։ 

Կրօ նա կան ա րա րո ղու թիւն նե րէն վերջ, 
Ա մեն. Ս. Պատ րիարք Հայ րը մէկ տե ղո ւե -
ցաւ Շիշ լիի գա ւա ռա պետ Ճեվտէտ Էր -
թիւրք մէ նի հետ, որ ե կե ղե ցի այ ցե լած 
էր։ Նո րին Ա մե նա պա տո ւու թիւ նը իս լա -
մա կան աշ խար հի Ռա մա զա նի տօ նին 
առ թիւ շնոր հա ւո րու թիւն ներ յղեց գա -
ւա ռա պե տին։ 

Ֆէ րի գիւ ղի Ս. Վարդանանց ե կե ղեց -
ւոյ թա ղա յին խոր հուր դը Ա մենապատիւ 
Սրբազան Պատ րիարք Հօր այ ցե լու թեան 
առ թիւ սար քեց նաեւ պահ քի սի րոյ սե -
ղան մը։ (Լու սան կա րը՝ Պատ րիար քա րա -
նէն) 

Տ.Տ. Գա րե գին Բ. Ա մե նայն Հա յոց Կա թո ղի կո սը ե րէկ 
Մայր Ա թոռ Սուրբ Էջ միած նի մէջ ըն դու նեց Հուն գա -
րիոյ Ե կե ղե ցի նե րու Է քիւ մե նիք խոր հուր դի պա տո ւի -
րա կու թիւ նը։ Հան դիպ ման ըն թաց քին շօ շա փո ւե ցան 
եր կու ժո ղո վուրդ նե րու պատ մա կան կա պե րը։ Հիւր 
պա տո ւի րա կու թեան գլու խը կը գտնո ւէր յի շեալ խոր -
հուր դի ընդ հա նուր քար տու ղար վե րա պա տո ւե լի Վիլ -

մոշ Ֆի շըլ։ Վե հա փառ Հայ րա պե տը հիւ րե րուն հետ 
ար ծար ծեց՝ քրիս տո նէա կան ընդ հա նուր ար ժէ հա մա -
կար գով եր կու ժո ղո վուրդ նե րու հա մա գոր ծակ ցու -
թեան ամ րապնդ ման հար ցե րը։ Նո րին Սրբու թիւ նը 
անդրադարձաւ նաեւ Պա քո ւի մէջ ի պահ դրո ւած հայ 
ռազ մա գե րի նե րու եւ պա տանդ նե րու փրկու թեան վե -
րա բե րեալ հար ցե րուն։ 

ՄԱՅՐ ԱԹՈՌ ՍՈՒՐԲ ԷՋՄԻԱԾՆԻ 
ՄԷՋ ՀՈՒՆԳԱՐԻԱՅԷՆ ՀԻՒՐԵՐ

Վեհարանի մէջ խմբանկար

Ս. Քա ռա սուն Ման կանց տօ նը այս 
տա րի բա ցա ռիկ նշա նա կու թիւն ու նե -
ցաւ պոլ սա հայ ե կե ղե ցա կան կեան քին 
տե սա կէ տէ։ Այս պէս նո րաօծ Տ. Ար սէն 
Քհնյ. Է քին ճեան Ե նի գա բուի Ս. Թա -
դէոս-Ս. Բար թո ղի մէոս ե կե ղեց ւոյ մէջ 
մա տոյց իր անդ րա նիկ Ս. Պա տա րա գը։ 
Թուր քիոյ Հա յոց Պատ րիարք Ա մեն. Տ. 
Սա հակ Ս. Արք. Մա շա լեան նա խա գա -
հեց ա րա րո ղու թիւն նե րուն, ո րոնց ըն -
թաց քին խօ սե ցաւ քա րոզ մը։ Եր գե ցո -
ղու թիւն նե րը կա տա րուե ցան Կէ տիկ փա -
շա յի ե կե ղեց ւոյ Զուարթ նոց դպրաց 

դաս-եր գչա խում բին կող մէ՝ ղե կա վա -
րու թեամբ Ատ րու շան Սրկ. Հա լա ճեա նի 
եւ եր գե հո նա հա րու թեամբ Ար տէն Զէյ -
ֆիեա նի։ 

Ս. Պա տա րա գի ա ւար տին, ըստ ըն կա -
լեալ սո վո րու թեան, անդ րա նիկ Ս. Պա -
տա րա գը մա տու ցած նո րաօծ քա հա նայ 
հօր շուր ջա ռը տա րա ծուե ցաւ հա ւա տա -
ցեալ ժո ղո վուր դին վրայ՝ բժշկու թեան 
ա ղօթ քի զու գա հեռ։ 

Կրօ նա կան ա րա րո ղու թիւն նե րէն վերջ, 
ե կե ղեց ւոյ յա րա կից սրա հին մէջ սարքը-
ւե ցաւ պահ քի սի րոյ սե ղան մը։  

«ՀԱՅԱՍՏԱՆ ԿԸ ԿՐԷ ՀԱԶԱՐԱՄԵԱՅ ԱՐԵՒԵԼԵԱՆ 
ԵՒ ՔՐԻՍՏՈՆԷԱԿԱՆ ՄՇԱԿՈՅԹԻ ԿՆԻՔԸ»

ՎԱՆ ԵԻԻ ՄՈՍ ԿՈ ՒԱՅ ԱՅ ՑԸ 

Չի նաս տա նի ար տա քին գոր ծոց նա խա րար Վան Եի 
պաշ տօ նա կան այ ցե լու թիւն մը տուաւ Մոս կուա, ուր 
հիւ րըն կա լուե ցաւ ա մե նա բարձր մա կար դա կի վրայ։ 
Բա ցի Ռու սաս տա նի 
ար տա քին գոր ծոց նա -
խա րար Սեր կէյ Լաւ -
րո վի հետ բա նակ ցու -
թիւն ներ վա րե լէ, Վան 
Եի ըն դու նուե ցաւ 
նաեւ նա խա գահ Վլա -
տի միր Փու թի նի կող -
մէ։ 

Պաշ տօ նա կան աղ -
բիւր նե րու հա ղոր -
դում նե րով, Մոս կուա-
Փե քին ա ռանց քին 
վրայ օ րա կար գի վրայ 
ե կան հա մա պար փակ գոր ծըն կե րու թեան եւ ռազ մա -
վա րա կան հա մա գոր ծակ ցու թեան օ րա կար գին վե րա -
բե րեալ հար ցեր։ Այս ամ բող ջին մէջ ա ռան ձին ու շադ -
րու թեան ա ռար կայ դար ձուե ցան Ուք րայ նա յի հա կա -
մար տու թեան վե րա բե րեալ ի րա դար ձու թիւն նե րը։

ՓԵ ԶԵՇ ՔԻԱՆ-Ա ԼԻԵՒ ԶՐՈՅՑ 

Ի րա նի նա խա գահ Մե սուտ Փե զեշ քիան եւ Ատր պէյ -
ճա նի նա խա գահ Իլ համ Ա լիեւ վեր ջին օ րե րուն ու նե -
ցան հե ռա խօ սազ րոյց մը։ Պաշ տօ նա կան աղ բիւր նե րու 
հա ղոր դու մնե րով, զրոյ ցի 
ըն թաց քին Փե զեշ քիան 
անդ րա դար ձաւ՝ մօ տա ւոր 
ան ցեա լին նա խա տե սուած 
դէ պի Պա քու իր այ ցե լու -
թեան, ո րու նպա տակն է 
ամ րապն դել երկ կող մա նի 
կա պե րը։ 

Իր կար գին, Ա լիեւ դի տել տուաւ, որ Պա քու ան համ -
բե րու թեամբ կը սպա սէ Փե զեշ քիա նի այ ցե լու թիւ նը։ Իր 
խօս քով՝ Ատր պէյ ճան կը ձգտի ամ րապն դել բա րիդ րա -
ցիա կան կա պերն ու ընդ լայ նել հա մա գոր ծակ ցու թիւ նը։ 

Փութին եւ Եի

ԱՄԵՆ. Ս. ՊԱՏՐԻԱՐՔ ՀԱՅՐԸ ՆԱԽԱԳԱՀԵՑ 
ՖԷՐԻԳԻՒՂԻ ԵԿԵՂԵՑՒՈՅ Ս. ՊԱՏԱՐԱԳԻՆ

Տ. ԱՐ ՍԷՆ ՔԱՀԱՆԱՅ Է ՔԻՆ ՃԵԱՆ ՄԱ ՏՈՅՑ 
ԱՆԴ ՐԱ ՆԻԿ Ս. ՊԱ ՏԱ ՐԱ ԳԸ

Հա ւա տա ցեալ ներ կը հե տե ւին ա րա րո ղու թեան
Դրուագ մը ա րա րո ղու թե նէն (Լու սան կա րը՝ Պատ րիար քա րա նէն) 

lշար. Ա.  էջէն 

կա վա րու թիւ նը գեր մա նա ցի 
նա խա գա հին հա մար բազ մա -
կող մա նի ծրա գիր մը պատ -
րաս տած էր։ Ե րե ւա նի եւ Պեր -
լի նի մի ջեւ ելմ տա կան հա մա -
գոր ծակ ցու թեան հա մա ձայ նա -
գիր մը ստո րագ րո ւե ցաւ այս 
առ թիւ։ Հա յաս տա նի Հան րա -
պե տու թեան նա խա գահ Վա -
հագն Խա չա տու րեան ջերմ 
մթնո լոր տի մը մէջ հիւ րըն կա -
լեց Ֆրանք-Վալ թէր Շթայն մա -
յէ րը։ Պաշ տօ նա կան դի մա ւոր -
ման ա րա րո ղու թե նէն վերջ եր -
կու նա խա գահ նե րը ու նե ցան 
ա ռանձ նազ րոյց մը, որ մէ վերջ 
գլխա ւո րե ցին պա տո ւի րա կու -
թիւն նե րու բա նակ ցու թիւն նե -
րը։ Ա նոնք սար քե ցին նաեւ 
հա մա տեղ մամ լոյ ա սու լիս մը։ 
Շթայն մա յէր եւ կո ղա կի ցը հիւ -
րըն կա լո ւե ցան նաեւ Հա յաս -
տա նի վար չա պետ Նի կոլ Փա -
շի նեա նի եւ կո ղակ ցին Ան նա 
Յա կո բեա նի կող մէ։ Հիւր ղե կա վա րը Ե րե ւա նի մէջ 
յար գան քի այ ցե լու թիւն մը տո ւաւ Ծի ծեռ նա կա բեր դի 
յու շա հա մա լի րը, ինչ պէս նաեւ ԹՈՒ ՄՕ ստեղ ծա րար 
փոր ձա գի տու թիւն նե րու կեդ րո նը, «Կո մի տաս»ի թան- 
գա րան-կա ճա ռը։ Շթայն մա յէր Լճա փի ջրաօ դե րե ւու -
թա բա նա կան չա փիչ կա յա նի բաց ման ա րա րո ղու թեան 
ալ մաս նակ ցե ցաւ։ Ի լրումն այս բո լո րին, նա խա գահ 
Շթայն մա յէր այ ցե լեց Մայր Ա թոռ Սուրբ Էջ միա ծին, 
ուր հիւ րըն կա լո ւե ցաւ Տ.Տ. Գա րե գին Բ. Ա մե նայն Հա -
յոց Կա թո ղի կո սին կող մէ։ Սուրբ Էջ միած նի վե րա նո րո -
գեալ Մայր Տա ճա րին մէջ Վե հա փառ Հայ րա պե տը եւ 
Գեր մա նիոյ նա խա գա հը ու նե ցան ջերմ զրոյց մը։ Բա -
նակ ցու թիւն նե րու ըն թաց քին օ րա կար գի վրայ ե կան 
Հա յաս տա նի եւ Գեր մա նիոյ մի ջեւ վե րա կանգ նո ւող ու -
ժա նիւ թի ո լոր տէ ներս հա մա գոր ծակ ցու թեան ընդ -
լայն ման վե րա բե րեալ հար ցեր։ 

Շթայն մա յէր Ե րե ւա նի մէջ յայ տա րա րեց, որ Գեր մա -

նիա հե տաքրք րո ւած է Հա րա ւա յին Կով կա սի կա յու -
նու թեամբ։ Իր խօս քով՝ Հա յաս տան շի նիչ է Ատր պէյ -
ճա նի հետ խա ղա ղու թեան պայ մա նա գիր ստո րագ րե- 

լու հար ցին մէջ։ Ան դի տել տո ւաւ, որ Գեր մա նիան եւ 
ամ բողջ Եւ րո պան հե տաքրք րո ւած են՝ Հա յաս տա նի 
կա ռա վա րու թեան կող մէ մշա կո ւած «Խա ղա ղու թեան 
խաչ մե րուկ» նա խա գի ծի ի րա գործ մամբ։ Ի լրումն այս 
բո լո րին, Շթայն մա յէր հա մար ձակ քայլ մը նկա տեց՝ 
Հա յաս տա նի կող մէ Եւ րո միու թեան ան դա մակ ցու թեան 
գոր ծըն թաց սկսե լու ո րո շու մը։ Իր կար գին, Խա չա տու -
րեան շեշ տեց, որ Հա յաս տան կը հասկ նայ, թէ դէ պի Եւ -
րո միու թիւն ճա նա պար հը եր կար է։ Իր խօս քով՝ հայ կա -
կան կող մը բարձր կը գնահ ատէ Գեր մա նիոյ ա ջակ ցու -
թիւ նը զա նա զան ո լորտ նե րու կա յուն զար գաց ման 
խթա նե լու ա ռու մով։ Ան յի շե ցուց, որ Ե րե ւան հե տե -
ւո ղա կան է Պա քո ւի հետ են թադ րեալ խա ղա ղու թեան 
հա մա ձայ նա գի րը ստո րագ րե լու ուղ ղու թեամբ։

Մայր Տաճարի մէջ

Ամէն օր ԺԱՄԱՆԱԿ կրնաք գտնել՝  

